Leksioni 10

PERIUDHAT ME FJALI TE BASHKERENDITURA

1. Kuptimi i pérgjithshém pér frazat me pérbérés-fjali té bashkérenditura.
Quhen késhtu ato periudha, pérbérésit - fjali té té cilave lidhen me lidhéza
bashkérenditése.
Natyrisht lidhézat jané shprehése kryesore té marrédhénieve gé vendosen né fjali,
por ato mund té dalin edhe pa lidhéza, duke shprehur marrédhénie
bashkérenditése, duke pérdorur mjete té tjera, si :
e Dbashkélidhja e trajtave té ményrave dhe té kohéve té foljes
e paralelizmi strukturor i pjeséve,
e pérdorimi i disa ndajfoljeve dhe péremrave né pjesén e dyté,
e rendi, gé tek periudhat me fjali té bashkérenditura éshté i ngulitur e nuk
mund té ndryshohet.
Disa periudha me fjali té bashkérenditura kané strukturé té mbyllur
dykryegjymtyréshe e nuk mund t’u shtohet njé pjesé tjetér. Disa té tjera kané
strukturé t€ hapur, pra, kané mé shumé se dy pjesé€, ndaj mund t’u shtohen edhe
té tjera.
Periudhat me fjali té bashkérenditura karakterizohen nga raportet e barazisé midis
pérbérésve, ose fjalive, pér shembull :
Mos shiko se ¢’thoté,// po shiko ¢’bén né boté.
(Té dy ciftet e periudhave jané né raporte barazie e vihen né marrédhénie
bashkérenditése kundérshtore midis tyre).
Po kéto raporte e marrédhénie shprehen edhe tek shembulli me ndértim
jolidhézor:
Desha mos ma marri vesh burri,//ma mori vesh gjithé katundi.
(Krahaso: .....//, por ma mori vesh gjithé katundi)

Barku mban njé tok té liga,// goja s 'mban njé fjalé.



Nata i ka veshét,// dita i ka syté.
Né behar mos harro gunén,// né dimér mos harro bukén.
Goja tret male,//fjala rrézon krale.

Gjuha flet e fshihet,//shpina pret e rrihet.

2. Llojet e frazave me pérbérés-fjali té bashkérenditura:
Kéto lloje zakonisht ndahem duke u bazuar né mjetet e lidhjes sintaksore,
pérndryshe lidhézat bashkérenditése, por edhe nga kuptimi, kur pérbérésit-fjali

lidhen pa lidhéza, ose né ményré asindete. Grupet jané kéto:

a. Periudha me pérbérés-fjali té bashkérenditura shtuese (képujore)- pérbérésit e

té cilave lidhen me lidhézat bashkérenditése : e, dhe, edhe, as; dhe me lidhéza
té pérséritura: edhe...edhe, as...as, jo vetém gé....por edhe, jo vetém ggé...por as
etj., pér shembull:

Bie njé fjalé e nxjerr njémijé.

Buka do pjeké e fjala do maté.

As mos u ngut, as mos u tut.
Né periudha té tilla kumtohen veprime e ngjarje gé ndjekin njéra-tjetrén, me
raporte kohore té ndryshme (njékohési, parakohési, paskohési) midis fjalive
pérbérése, té cilat vihen né marrédhénie numérimi, marrédhénie shkak —
pasoje, kundérshtie dhe marrédhénie shkallézimi, bie fjala :

Héna nxori syrin mbi mal dhe pylli mori njé drité té zbehté.

Treni u ndal dhe platforma e stacionit u mbush me udhétaré.

Frynte njé puhizé dhe valézimi né det po shtohej.

Kané kaluar shekuj dhe kjo ka gené njé prové e madhe pér gjuhén

shqipe té shkruar.

Festivali i Vranjes jo vetém gé la mbresa té médha, por edhe solli

mjaft risi artistike.

Le té lavdérojé tjetérkush e jo goja jote.



b. Periudha me pérbérés-fjali té bashkérenditura veguese - pérbérésit e té cilave

lidhen me lidhéza bashkérenditése veguese: ose, 0, apo, a; apo edhe té
pérséritura: ose...ose; 0...0; ja...Ja; ndo...ndo, dag ... dagc. Né kéto periudha
jepen dy dukuri a fakte gé pérjashtojné njéri-tjetrin, domethéné gé njéri nga
faktet realizohet, kurse tjetri pérjashtohet Ka strukturé té hapur té
karakterizuar nga paralelizmi strukturor i pjeséve pérbérése, pér shembull:

Do té vini me ne, apo keni plan tjetér.

Mund té jené vonuar, a mund ta kené Iéné nisjen pér neseér.

O fol pér té gené, o hesht e mos nxirr zéné.

O duro e plas, o fol e del pér gaz.

O Kazi, o Kazi, a s 'do, a s’di ?

Né kéto periudha fjalité ndahen me presje kur lidhen me lidhéza té pérséritura.

c. Periudha me pérbérés-fiali t& bashkérenditura kundérshtuese : - né té cilat

pérbérésit kallézuesoré (predikativé), lidhen me lidhéza bashkérenditése
kundérshtuese: po, por, porse, kurse, mirépo, ndérsa, veg, vetém, vetém se;
karakteristiké e té cilave éshté ndértimi dygjymtyrésh dhe paralelizmi i
giymtyréve. Né kéto fjali shprehen veprime, situata apo ngjarje Qé
kundérshtojné njéra tjetrén, p.sh.:

Kam fjeté jashté, por mendté i kam pasé mbrendé.

Dasma do dajre, kurse mortja do vaj.

Cdo gjé ka gjetur karar, vetém mjekrés sé qoses nuk i éshté gjetur.

Kali dridhet sa dridhet, po né strumbullart mblidhet.

Lule shumé cilin, por pak kokrra lidhin.

Detyra e ¢do burri 8shté té njohé kufijté e nderit, ndérsa nderi i ¢cdo

detyre kapércen kufijté e frikés sé burrit.



Struktura e kétyre fjalive éshté e mbyllur, vetém me dy gjymtyré. Kéto
marrédhénie bashkérenditése kundérshtore shprehen edhe né rastin e
ndértimeve asindete (jolidhézore), fjala vjen :

Buza qesh e syri gan,// zemra bén durim e mban. (kurse, porse,

vetém, por).

. Periudha me fjali té bashkérenditura pérmbyllése: - né té cilat pérbérésit

kallézuesoré lidhen me lidhéza bashkérenditése pérmbyllése andaj, prandaj,
pra, pa. Né kéto periudha fjalia e dyté éshté pérmbyllje, pérfundim i asaj gé
thuhet né pjesén e paré. Struktura éshté detyrimisht dykryegjymtyréshe, p.sh.:
U dogj plaka kungujsh, pa i fryn dhe kosit.
Kryet shéndosh, pra késula gjen sa té duash.
Duhet ta kesh zanat, pa té vesh hoxhé né fshat.
Marrédhénie bashkérenditése pérmbyllése mund té shprehen edhe pa lidhéza,
si né ciftet e kétyre periudhave, b.f.

Fort kérkove, prapa mbete; mendté e tua s 'mund i gjete (prandaj).



Ushtrimi_1: Dalloni né kété tekst bashkimet e ndryshme me
bashkérenditje:

Ashtu si¢ pritej, lajmi se mbi Ujanén e Kege do té ndértohej njé uré, u
pérhap shpejt. Ura gené€ ndértuar heré pas here gjithandej, por s’mbahe;j
mend gé ndonjéra prej tyre té kishte béré kaq bujé. Ishin ndértuar
pothuajse heshturazi, me njé zhurmé té vazhdueshme cekicésh, né dru,
gé pak ndryshonte nga monotonia e kuakjes sé bretkosave aty prané.
Pastaj, pas mbarimit, kishin shérbyer po kaq heshturazi, gjersa ishin
rrémbyer ndonjé dité nga ujérat e turbullta, ose ishin djegur, nga
vetétima, ose, edhe mé keq akoma, ishin katandisur né até gjendje, sagé
udhétari, pasi kishte hedhur hapin e paré mbi dhogat e tyre té kalbéta,
kishte géndruar né médyshje pér hapin e dyté, pastaj ge kthyer
mbrapsht, pér té kérkuar diku afér ndonjé trap apo ndonjé vah, gé té
hidhte lumin. Dhe kjo ndodhte késhtu, sepse té gjitha ato kishin gené
ura té drunjta, kurse kjo gé do té ngrihej, do té ishte njé uré e vérteté
prej guri, me harge e kalldrém té forté sipér, ndoshta e para e kétij lloji
né gjithé dheun e Arbrit.

Trapet ishin té pista, té lagéshta, dhe prej vértitjes sé tyre té vinte pér té
vjellé, kurse ajo, ura, do té ishte gjithmoné aty, né ¢cdo oré té dités e té
natés, e gatshme pér té shtruar shpinén e saj prej guri nén kémbén ténde,
pa u lékundur e pa béré naze. S’do té kishin mé gajle as nga lumi, qé
heré fryhej e bénte hatané e heré hollohej si peri, thua se po hiqgte shpirt.
Njerézit ndienin njé gézim qé asaj, Ujanés sé Keqge, gé i kishte munduar
aq shumé, do t’i vinin mé né€ fund nj€ kllap€ guri pérsipér. Por tamam
kjo gjé, bashké me gézimin, edhe i frikésonte. Njé mushke xanxare
s’ishte leht€ t’1 vije njé samar sipér, pale Ujanés s€¢ Keqge. Oh, do té

shohim, do té shohim si do té vejé puna, thoshin ata.

(I. Kadare, Ura me tri harge, Vepra letrare 8, T. 1981, fg. 138-139)
(1.



Detyré né shtépi: Nga njé libér letérsie (me autor, titull, vend e vit

botimi e fage), gjeni nga 2 fraza pér ¢do grup té frazave me pérbérés-
flali té Dbashkérenditura : shtuese, vecuese, kundérshtore dhe

pérmbyllése.



Leksioni 11

PERIUDHAT ME FJALI TE NENRENDITURA
Céshtjet :
1. Kuptimi i pérgjithshém i fjalive té nénrenditura;
Mijetet e lidhjes sintaksore né pérbérésit e periudhave me nénrenditje;
Llojet e fjalive té nénrenditura;
Fjalité e nénrenditura kryefjalore;

Fjalité e nénrenditura kundrinore;

o o w0 N

Fjalité e nénrenditura kallézuesore.

1. Kuptimi i pérgjithshém.
Periudha me fjali t& nénrenditur éshté térési sintaksore né unitet kuptimor dhe
gramatikor, e formuar sé paku prej dy njésish kallézuesore né formé fjalie me
raporte pabarazie.
Njésia — bazé organizuese e periudhés éshté quajtur fjali kryesore, kurse tjetra
fjali e nénrenditur ose e varur dhe gé varet sintaksorisht nga fjalia e paré dhe e
plotéson até. Té dyja sé bashku, té lidhura ngushté me njéra-tjetrén, formojné
fjaliné pérbéré si njé njési sintaksore me strukturé dhe me kuptim gramatikor té
veganté.
Pér shembull:
Mblidh mendté, se té ha ujku dhenté.
Kur humba djathin, ¢ 'mé duhet hirra.
Kush e nis vallén, di ta heqé veté.
Le ta dijé gjithsecili, breshka nuk kéndon si bilbili. (Marrédhénie ftilluese,
pa lidhéza a fjalé lidhése).
Pjesa prej sé cilés varet njé pjesé tjetér quhet drejtuese. Pra, pjesé drejtuese
éshté pjesa kryesore, por mund té jeté edhe njé pjesé e nénrenditur, né qofté se

prej saj varet njé tjetér, p.sh. :



Disa kishin me vete fémijét, g¢ mbanin né duar flamuré ose lule
artificiale.

Dikush mé tregoi si kalohej né tribunén C-1, gjé gé e harrova né cast,
gjersa njé tjetér ma tregoi.

Né fjaliné e pérbéré pjesa e nénrenditur mund t’i referohet pjesés kryesore

né térési, p.sh.:

U kthye nga i shoqi i mbesés, me géllim gé t’i thoshte ndonjé fjalé.
Sa mé shumé i largoheshin bregut ag mé i shpejté béhej turri i anijes né

det té hapur.

ose mund t’i referohet njé gjymtyre té saj, p.sh :

Mendimi se mund té ktheheshin pérséri, e tmerronte.

Ai gé i shogéronte , ishte i panjohur.

2. Mijetet e lidhjes sintaksore né pérbérésit e periudhave me nénrenditje.

Si mjete lidhjeje té fjalive né periudhat me nénrenditje shérbejné:

lidhézat nénrenditése, lokucionet lidhézore nénrenditése dhe fjalét lidhése
Ngageé ishte shumé voné, nuk dukej asnjé drité,

fjalét korelative

Kjo éshté késhtu si¢ ju them uné.

Gjeti puné aty ku s e priste.

mungesa e njé gjymtyre té domosdoshme né pjesén drejtuese
Kush s’beson le ta provojé.

Ai gé punon gézon.

bashkérregullimi i trajtave ményrore e kohore té foljeve
C’ke ndér mend té bésh, Loni?

rendi dhe intonacioni (pauzat midis tyre)

Dhe i shtréngoi grushtat sa i dhembén nogkat. (kemi folur mé paré).



3. Llojet e fjalive té nénrenditura;
Kéto periudha klasifikohen né ményra té ndryshme dhe nisur nga kritere té
ndryshme, ndér té cilat mé kryesori éshté paralelizmi funksional midis pjeséve
té nénrenditura dhe gjymtyréve té fjalisé sé thjeshté té zgjeruar, por zbatohen edhe
parime té tjera. Né traditén toné gramatikore, sipas paralelizmit funksional,
gjejmé kété grupim té periudhave me fjali té nénrenditura:
d' periudhat me fjali t&é nénrenditura kryefjalore;
d' periudhat me fjali t&€ nénrenditura kundrinore;
d periudhat me fjali t€ nénrenditura kallézuesore;
d periudhat me fjali t€ nénrenditura pércaktore;
d periudhat me fjali té nénrenditura rrethanore (me disa nénndarje) :

- periudha me fjali té& varur kohore,

- periudha me fjali té& varur vendore,

- periudha me fjali té varur shkakore,

- periudha me fjali té varur géllimore

- periudha me fjali té varur ményrore,

- periudha me fjali té varur krahasore,

- periudha me fjali té varur rrjedhimore,

- periudha me fjali té varur kushtore,

- periudha me fjali té varur lejore.
Kéta tipa dallohen nga njéri - tjetri prej marrédhénieve qé shprehin, funksionit
gé kryejné dhe prej mjeteve té lidhjes sintaksore.
Krahas kétij klasifikimi, periudhat me fjali té nénrenditura mund té jené:

- lidhézore (sindete),

- jolidhézore (asindete).



Ushtrimi_1: Dalloni ndértimet me bashkérenditje dhe ndértimet me
nénrenditje

Lart, né fagen e njé kodre, midis giparisave hijeréndé, shokét ia mihnin
varrin Genthit. Mihnin dhe fshinin lotét me péllémbé, ndérsa urrejtja u
gurgullonte si ata krojet e shumté té Drimonés. Pakéz mé tej drimonasit
hapnin shumé varre pér njerézit e tyre té dashur, gé nuk ishin mé ndér té
gjallét: varre burrash dhe plegsh, po mé shumé varre grash dhe fémijésh.
Genthi, i zbehté, pa pikézén e gjakut né fytyré, dergjej né vigun e varrimit té
vendosur mbi shtrojca Iékurésh ariu, pérpara vatrés, né dnomén e madhe, nén
véshtrimin e ftohté té peréndive dhe peréndeshave té shumta: atyre té
shtépisé sé Asoparéve, atyre té fisit dhe atyre té té gjithé Enkelisé: dru bushi,
bungu a qarri ose guré té forté Laveshte, té cilét duart e ngathéta té
drugdhendésve té mogcém — enkelej e ordenj dhe lynkesté — i kishin latuar né
trajta kokash ose shtatoresh pak a shumé té pérngjashme me ato té njerézve.
Ata té shtépisé prisnin té zbrisnin nga mali néna e tata, gé ta pércillnin

Genthin né té pértejmen.

Ushtrimi 2: Dalloni ndértimet me bashkérenditje dhe ndértimet me
nénrenditje.

Deri atéheré ne nuk kishim ndier akoma mbi vete té téré peshén e réndé té
luftés dhe as erén e kufomave té huaja gé gelbeshin mbi tokén toné. Né luftén
italo-greke fashistét vendosén njé garnizon edhe né Lug. Ata zuné shtépité
tona mé té mira. Oficerét dilnin mbrémjeve népér hajate, pinin aranxhata me
férnet gé i ftohnin né ujin e gurrés dhe luanin letra me cigaret e ngjitura né
buzé. Né méngjes ushtarét laheshin népér sylinjarét pasi kalonin mes pér mes
fshatit gjysmé té zhveshur. Ata kéndonin gjithsekush né koké té tij dnhe dukej

sikur kishin ardhur pér té pushuar né kéto male, pér té théthitur ajér té freskét.
(F. Ballanca, Nomeja e largét, 1989, fq. 174, 175)



4, PERIUDHA ME FJALI TE VARUR KRYEFJALORE.

Kéto periudha, sé bashku me ato kundrinore, quhen ndryshe edhe periudha me
fjali té varura ftilluese (kryefjalore e kundrinore), sepse ato plotésojné a sgarojné
njé gjymtyreé té fjalive drejtuese, p.sh.:

Kush ka gjetur vahun, s ’ka pse pyet pér urén.

Kush s’hap syté, hap gesen.

Pérheré kam déshiré ta dégjoj até kéngé.

Cka té ban goja, s ta ban anmiku.
Periudhé me fjali té varur kryefjalore quhet ajo periudhé me njé fjali té varur qé
kryen ndaj fjalisé kryesore njé funksion té ngjashém me até té njé kryefjale té njé
fjalie dykryegjymtyréshe. Né periudha me fjali kryefjalore, fjalia e varur u
pérgjigjet pyetjeve: ¢’? ¢faré? ¢’gjé? kush? P.sh.:

Eshté e cuditshme si mbaijti kjo veré sivijet.

Kush flet pa menduar, mbetet i turpéruar.

| dukej sikur té gjithé i kishin syté tek al.

Fjalia kryefjalore ka dy tipa strukturoré sipas mjetit té lidhjes me fjaliné drejtuese

a. Fjaliné kryefjalore lidhézore me lidhézat ftilluese se, gé, me lidhézat
kushtore sikur, né, nése, po; me lidhézén kohore kur; me lidhézén si, me
pjesézat e pyetjes a, mos. P.sh. :

Ishte e qarté gé atyre s’u kish réné né sy njé gjé e tille.
| dukej sikur i gjithé pazari i Korcés i kishte syté e veshét tek ai.

b. Fjaliné kryefjalore péremérore me péremra e ndajfolje pyetése dhe péremra
té pacaktuar lidhoré, si : kush, ¢, ¢faré, se (me se, nga se), sa, i sati, ku, nga,
gé ku, gjer ku, si (qysh), pérse, pse, gjithé sa, gjithé ¢, gjithé cka, téré sa :

Kush méson né djaléri nuk gjen nder né plegéri.
C’erdh njéheré, s 'vjen pérheré.
Né periudhat me fjali té varur kryefjalore, kallézuesi i fjalisé drejtuese mund té

jeté:



folje kalimtare joveprore né vetén e 3 njéjés, si: flitet, dégjohet, kérkohet,
ndalohet, duket, thuhet etj.
Na éshté ndaluar té quajmé njé sharré té vogél “sharrézé”, sepse
me kété emér quajmé njé faré sémundjeje té fytit.
Asaj i pélgente ¢’i vinte veshin fjaléve té tij.
folje veprore, si: ka kuptim, s prish puné;
S’ka kuptim té béhet trajtim tjetér i sémundjes.
folje jokalimtare, si: thuhet, flitet, ngjan, ndodh, géllon, rastis;

Ndér studenté flitet se do té shkojmé né Kolashin.



5. PERIUDHA ME FJALI TE VARUR KUNDRINORE.
Periudhé me fjali té varur kundrinore quhet ajo periudhé me njé fjali té varur e
cila drejtpérdrejt apo térthorazi kryen ndaj fjalisé kryesore njé funksion té
ngjashém me até té njé kundrine. Né periudha me fjali kundrinore, fjalia e varur
u pérgjigjet pyetjeve: ¢’? ¢faré? pér ¢faré? etj. Pér shembull:
Lojtarét folén té bindur se do té fitonin.

Desdemona nuk e dinte gé kishin pér té shkuar aq larg.

Fjalité e varura kundrinore bashkohen me kryesoren :

1. Me lidhéza ftilluese té miréfillta se, qé :,

Rréfejné se né até vit u bé njé i ftohté i tmerrshém.

2. Lidhen drejtpérsédrejti, kur kallézuesi i fjalisé sé varur éshté né ményrén
lidhore. Lidhéza ftilluese gé mund té€ mos pérdoret kur fjalia e nénrenditur
nis me foljen — kallézues né ményrén lidhore dhe atéheré, mjet i lidhjes
sintaksore midis pérbérésve kallézuesoré éshté pjeséza té e késaj ményre.
NEé raste té tjera lidhéza del e domosdoshme, pér shembull:

Mé tepér i pélgente té dégjonte zérin e dashur té gjyshes.
Lojtarét e kombétares soné synojné té arrijné njé rezultat té
kénagshém né ndeshjen me Danimarkén.
Deshi té thoshte digka.
3. Me péremra lidhoreé té pacaktuar :
Merr ké ke pér té marré e nisu.
C’té zuri gjuha, Tine zemra e kurré té mos e gasé

4. Me péremra e ndajfolje pyetése, si dhe me pjeséza té paraprira heré — heré

nga lidhéza ftilluese:
Dégjo, ¢’mé ndodhi.
E di, e di kush ma ka fajin mua.
Ne e dimin pérse luftonim.

U mundua té kujtonte nése e kishte mbyllur derén.



Ajo u ul aty afér pér té paré se ¢’rrezik po u kanosej fémijéve té saj.
E merrni me mend se sa keq mé erdhi.
Né periudhat me fjali té varura kundrinore, folja-kallézues e fjalive drejtuese
éshté pérheré né trajtén veprore, né né tri vetat, njéjés e shumeés; pér shembull:
Dihet se njerézit luftojné pér té mos vdekur.
Pas asaj ngjarjeje thoné gé aksidenti nuk ishte i géllimshém.
Né periudha té tilla fjalia e nénrenditur géndron pas fjalisé drejtuese, por sipas
géllimit té thénies e situatés ligjérimore, sidomos, kur duam ta theksojmé até,
fjalia e varur vendoset pérpara fjalisé drejtuese, p.sh.:
C’the me gojé, e ndjen me veshé.

Cka ta ban goja, s ta ban anmiku.



6. PERIUDHA ME FJALI TE VARUR KALLEZUESORE.
Periudhé me fjali té varur kallézuesore quhet periudha me njé fjali té varur qé
kryen funksionin e pjesés emérore té kallézuesit eméror ose funksionin e
pércaktorit kallézuesor.
Késaj radhe ishte Agroni gé shikoi drejtorin.
Plaku i shtir sikur nuk dégjoi gjé.
Fjalia e varur kallézuesore bashkohet me fjaliné kryesore (drejtuese)
e me lidhézat se, gé, sikur, kur, tek :
Cudia ge se kjo lagje kishte vetém dy shtépi.
Shgetésimet i dukej sikur ishin me vend.
o Drejtpérdrejt, kur kallézuesin e ka né ményrén lidhore :
Puna e paré gé duhej béré ge té ndizej zjarri
e Me péremra té pacaktuar, me péremra lidhoré dhe me ndajfolje lidhore :
C’éshté ushqimi pér trupin, &shté leximi pér mendjen.
Ishte pikérisht kjo qé e gézonte mé shumé.
Erdhi nga s’ta pret mendja.
Ai éshté sic ka gené.
Sic ka gené ashtu éshté edhe tani.
Né fjaliné kryesore mund té keté edhe fjalé té& bashkélidhura (korrelative), té
domosdoshme ose jo, si ndajfoljet déftore ashtu, késhtu, njésoj.
E gjetém ashtu si¢ e kishim |éné.
Ishte késhtu sic¢ té thashé
Dallohen disa tipa semantiko - strukturoré periudhash me fjali té varura
kallézuesore :
a. Tipi lidhézor jokorrelativ me lidhézén sikur, pa ndonjé korrelaté te
kryesorja, pérdoret prané foljeve me kuptim té caktuar te fjalia kryesore :
Shgetésimet i dukeshin sikur ishin me vend

Sa pér té tjerat i quaj sikur i kam marré plotésisht.



b. Né tipin péreméror jokorrelativ fjalia e varur bashkohet me kryesoren
kryesisht me péremrat ¢ dhe ¢’ka, duke shprehur pérshtatshméri tiparesh,
me péremrat lidhoré qé, i cili,

Ai té shembte né dru, té ishe ¢’zé doje.

Té tillé tituj a fjalé, qé shohim sipér dyganeve, jané pér analizén
logjike ¢’ka jané epifonemat dhe pasthirrmat pér analizén
gramatikore.

Jané dosjet gé flasin

Ishte ideali i tyre, qé i afronte kéta aq shume.

Je ti gé martohesh, moj Miré !

c. Né tipin ndajfoljor fjalia e varur bashkohet me kryesoren me ané té
ndajfoljes lidhore si, sé cilés mund t’i pérgjigjen né fjalin€ kryesore si
korrelaté ndajfoljet déftore ashtu, késhtu :

Kur té béhesh ti sa uné, nuk do té jesh si je.
Si jam uné, qofsh edhe ti.

S’éshté puna ashtu si thua ti.



Ushtrimi 3 : Dalloni dhe analizoni periudhat me fjali té nénrenditura
kryefjalore e kundrinore, duke shpjeguar mjetet e lidhjes dhe rendin
sintaksor:

Evrenozi nuk e kuptonte dot turbullimin e thellé gé i shkaktonte prania
e kétij njeriu. | vinte sikur i ngjallej né bark njé kafshé e vogél e
tmerrshme. Pastaj e kuptoi. lu bé se ia kishte paré fytyrén né Berat. Dy
vjet mé paré, até mbrémje kur ra mé gjunjé té falej pér fitoren, ai ndjeu
se fati do ta conte edhe njé heré pérballé Skénderbeut, gé i shpétoi népér
duar. Gjaté dy vjetéve kjo ndjenjé e pushtonte heré pas here. | béhej
sikur Skénderbeu ia kishte caktuar orén dhe e linte pérkohésisht té liré
té bénte ca marrézira. Tani ky njeriu i Beratit i rrinte né krah dhe ishte
shkaktar i1 fushatés, nga e cila sulltani kérkonte pérmbysjen e
Shqipéris€. Po Skénderbeu ishte zhdukur dhe nuk mbetej asgj€ pér t’u
pérmbysur.

Ushtria turke prej pesédhjeté mijé vetésh doli né fushé té hapét dhe
ndjeu erén e detit. Njézet mijé té tjeré mbronin rrugén prapa dhe
mbanin té rrethuar kalané e Cidhnés né Dibér dhe até té Gurit té Bardhé
né Mat.

Fusha prané detit ishte po aq e shkreté sa malet prapa.

“Kétu duhet pritur ai, mendoi Evrenozi, “megjithése kjo nuk
pérshtatet me zakonet e tij .

Evrenozi léshoi pérpara Hamzané me kalorésiné. Ky i ra vendit gark.
Shkoi deri afér Krujés né lumin Dro, zbriti né Kashar, né VVorg, u kthye
drejt kepit té Rodonit dhe arriti nén muret e Lezhés. Plagkiti e dogji dhe
vuri né tortura pleqté dhe graté e cilindo gé gjeti. Asnjeri nuk dinte gjé
té re pér Skénderbeun dhe thoshin té njéjtén gjé: “Ungji yt ka kaluar
né tokén e Venedikut . Al u kthye te Evrenozi, i bindur se Skénderbeu

mund té ishte kudo, po jo né hapésirén ndérmjet Krujés, Durrésit dhe



Lezhés. Asnjé dredhi njerézore, asnjé lévizje natén ose pas krahéve
s’mund ta kishte mashtruar Hamzang.

Evrenozi e shikonte né sy dhe e aprovonte me koké.
(S. Godo, Skénderbeu, T. 1975, fq. 259)

Ushtrim krijues: Ktheni fjalité e thjeshta né fjali té pérbéra, né até

ményré gé kryefjalét dhe kundrinorét e tyre té kthehen pérkatésisht né
fjali kryefjalore e kundrinore; tregoni rendin e tyre dhe shpjegoni me
¢ ’'mjete lidhen:

Nuk dinte gjé pér ardhjen e lajmétarit nga Sfetigradi. Kéto vitet e fundit
vihet re nxjerrja e shumé gazetave té pavarura. Q& né méngjes ndihej
shpérthimi i shtréngatés. Nuk pritej rénia e déborés gé né tetor. Tani
shihet mé miré gjallérimi natyrés né prag pranvere. E kemi pritur me

padurim daljen e kétij libri.Kjo kérkon zgjidhjen e shpejté té problemit.

Modeli:
Nuk parashikohej ardhja e rrezikut nga ajo ané.
Nuk parashikohej (¢’?) Q€ té vinte rreziku nga ajo ané.
Tani e pamé pérfundimin e rrugés sé re Durrés-Prishtiné.

Tani e pamé (¢faré?) se pérfundoi rruga e re Durrés-Prishtiné.

Ushtrim _Kkrijues: Formoni periudha me fjali kryefjalore dhe

kundrinore, duke pérdorur mjetet e méposhtme té lidhjes sintaksore:
a. lidhézat : sikur, né, nése;
b. péremrat pyetés : cili, me se, sa;
c. péremrat lidhoré : ¢’. gjithsa, gjithé ¢’
Provoni t’u ndérroni vendin pérbérésve (fjalive) sipas géllimit té
kumtimit dhe theksimit.



Ushtrim_krijues: Fjalité pyetése té thjeshta shndérroni né fjali té

nénrenditura, sé pari, kryefjalore, pastaj né kundrinore, brenda njé
periudhe, sipas modelit té dnéné dhe shpjegoni rendin e mjetin e lidhjes
sintaksore:

C’e kishte sjellé né até oré t&é voné, vallé?

Sa shikues ishin ulur né shkallét e stadiumit té lojérave me doré?

Ku do shkonin pas ndeshjes?

Kishte shumé stenda né panairin e librit?

A foli né promovim Ismail Kadareja?

Modeli:
Kush e fitoi Festivalin Europian kété vit ?

1. Nuk dihet kush e fitoi Festivalin Europian kété vit.

2. Nuk e dimé kush e fitoi Festivalin Europian kété vit.




